
Jedinstvene  registarske
tablice u BiH

Visoki  predstavnik  s  zadovoljstvom  najavljuje  da  će
proces  registracije  i  izdavanje  novih  registarskih
tablica započeti 2. februara 1998. godine.

Strane,  Vijeće  ministara  BiH  i  Vlade  oba  Entiteta,
potpisale su Memorandum o razumijevanju i na taj način
ispoštovale rok koji je Vijeće za provedbu mira utvrdilo
na  konferenciji  održanoj  u  Bonu.  Potpisivanjem
Memoranduma  o  razumijevanju  omogućit  će  se  hitna
provedba  Aneksa  I  (Pravilnik  o  motornim  vozilima  i
registarskim tablicama) i Aneksa II (Uputstvo o primjeni
Uredbe  o  registraciji  motornih  vozila  i  registarskim
tablicama).

Nove  registarske  tablice  neće  imati  identifikacijska
obilježja područja iz kog vozilo dolazi. Svako vozilo u
BiH imat će registarsku tablicu istog formata. Brojeve
će  nasumično  izdavati  kompjuter,  a  izdavanje  će  se
vršiti iz jedne centralne tačke.

Ovo  je  još  jedan  uspješan  korak  koji  osigurava
normalizaciju situacije u BiH. S ovim novim registarskim
tablicama sloboda kretanja biti će lakša i sigurnija,
što će poboljšati povjerenje građana u mirovni proces i
omogućiti  im  da  okrenu  leđa  politici  nacionalizma  i
mržnje.

Predstavljanje novih registarskih tablica održat će se u
ponedjeljak, 2. februara 1998. godine u 12.00 sati na
različitim  lokacijama  širom  BiH.  Press  konferencije
planirane su u Sarajevu, ispred MUP-a Kantona Sarajevo i
u Banja Luci, ispred Predsjedničke palače. Novinari će
također  imati  mogućnost  da  se  informiraju  o  novim

registarskim tablicama u Bijeljini, u Glavnom središtu
MUP-a RS i u Travniku, u MUP-u Srednjebosanskog kantona.


